
W Gabra tal-gurisprudenza

SENTENZA TAL-QORTI GENERALI (It-Tieni Awla Estiza)

2 ta’ Ottubru 2024 *

“Access ghal dokumenti — Regolament (KE) Nru 1049/2001 — Dokumenti relatati ma’ pro¢edura
ghall-applikazzjoni tal-Artikolu 101 TFUE — Rifjut ta’ a¢cess — Eccezzjoni dwar il-protezzjoni
tal-ghanijiet ta’ spezzjoni, ta’ investigazzjoni u ta’ awditu — Eccezzjoni dwar il-protezzjoni
tal-interessi kummerdcjali ta’ terz — Prezunzjoni generali ta’ kunfidenzjalita — Obbligu li jigu
identifikati d-dokumenti koperti mill-prezunzjoni u li tigi pprovduta lista taghhom”

Fil-Kawza T-332/22,

TotalEnergies Marketing Nederland NV, stabbilita fi Den Haag (Il-Pajjizi 1-Baxxi),
irrapprezentata minn M. van Heezik, avukata,

rikorrenti
Vs

II-Kummissjoni Ewropea, irrapprezentata minn P. Van Nuffel, M. Bur6n Pérez u A.-C. Simon,
bhala agenti,

konvenuta,

IL-QORTI GENERALI (It-Tieni Awla Estiza),

komposta minn S. Papasavvas, President, A. Marcoulli, R. Norkus, W. Valasidis (Relatur) u L.
Spangsberg Gronfeldt, Imhallfin,

Registratur: V. Di Bucci,

wara li rat il-fazi bil-miktub tal-procedura,

wara li rat li ebda wahda mill-partijiet ma ressqet talba ghal seduta fi zmien tliet gimghat
min-notifika tal-gheluq tal-fazi bil-miktub tal-procedura u wara li ddecidiet, skont
1-Artikolu 106(3) tar-Regoli tal-Procedura tal-Qorti Generali, li taghti decizjoni minghajr il-fazi

orali tal-procedura,

taghti l-prezenti

* Lingwa tal-kawza: I-Olandiz.

MT

Sentenza

Permezz tar-rikors taghha bbazat fuq l-Artikolu 263 TFUE, ir-rikorrenti, TotalEnergies Marketing
Nederland NV, titlob l-annullament tad-Decizjoni C(2022) 1949 finali tal-Kummissjoni Ewropea
tat-23 ta’ Marzu 2022 li tichad, skont l-Artikolu 4 tar-Regolament (KE) Nru 1049/2001
tal-Parlament Ewropew u tal-Kunsill tat-30 ta’ Mejju 2001 dwar l-a¢cess pubbliku
ghad-dokumenti tal-Parlament Ewropew, tal-Kunsill u tal-Kummissjoni (GU Edizzjoni Specjali
bil-Malti, Kapitolu 1, Vol. 3, p. 331), it-talbiet konfermatorji taghha ta’ ac¢cess ghal dokumenti
(iktar ’il quddiem id-“decizjoni kkontestata”).

I1-fatti li wasslu ghall-kawza

Fit-13 ta’ Settembru 2006, il-Kummissjoni adottat decizjoni dwar pro¢edura ghall-applikazzjoni
tal-Artikolu 101 TFUE (Kaz COMP/F/38.456 — Bitum - II-Pajjizi 1-Baxxi), li tikkonstata
l-partecipazzjoni ta’ diversi imprizi, fosthom ir-rikorrenti, fi ksur tal-Artikolu 101 TFUE u li
timponi multi fuq dawn l-imprizi (iktar ’il quddiem il-“kaz tal-bitum”).

FI-24 ta’ Gunju 2021, ir-rikorrenti ressqet hames talbiet ghal access ghal dokumenti relatati
mal-kaz tal-bitum.

Kif jirrizulta mit-talbiet imressqa mir-rikorrenti, dawn kienu fformulati kif gej:

— “P’dak li jirrigwarda l-investigazzjoni (preliminari) u t-tehid ta’ decizjoni fil-kaz tal-bitum
(COMP/F/38.456 — Bitume — Il-Pajjizi 1-Baxxi): komunikazzjoni bejn [il-Kummissjoni] u
l-Awtorita Olandiza tal-Kompetizzjoni (li saret 1-Awtorita tal-Konsumatur u tas-Suq) u/jew
servizzi ohra tal-Istat Olandiz dwar l-assistenza pprovduta mill-Awtorita Olandiza
tal-Kompetizzjoni matul (il-preparazzjoni) tal-ispezzjonijiet tal-imprizi mill-Kummissjoni
fil-kuntest tal-investigazzjoni (preliminari) dwar eventwali ksur tad-dritt Ewropew
tal-kompetizzjoni” (talba rregistrata mill-Kummissjoni bir-referenza GESTDEM 2021/4203);

— “P’dak li jirrigwarda 1-kaz tal-bitum (COMP/F/38.456 — Bitume — Il-Pajjizi 1-Baxxi): aggornati
ma’ informazzjoni u talbiet ghal informazzjoni, jew komunikazzjonijiet ohra dwar
l-investigazzjoni (preliminari) u d-dec¢izjoni fil-kaz tal-bitum, stabbiliti mill-[Kummissjoni]
matul il-perijodu bejn Il-investigazzjoni preliminari u d-decizjoni finali tat-13 ta’
Settembru 2006, jew li joriginaw mill-Awtorita Olandiza tal-Kompetizzjoni (ukoll fil-kwalita
taghha ta’ membru tal-kumitat konsultattiv [fil-qasam tal-akkordji u pozizzjonijiet
dominanti]) u/jew minn servizzi ohra tal-Istat Olandiz” (talba rregistrata mill-Kummissjoni
bir-referenza GESTDEM 2021/4204);

— “F’dak li jirrigwarda l-investigazzjoni (preliminari) u t-tehid ta’ decizjoni fil-kaz tal-bitum
(COMP/F/38.456 — Bitume - Il-Pajjizi 1-Baxxi): il-procedura u/jew il-modalitajiet ta’
funzjonament tal-kumitat konsultattiv fil-qasam tal-akkordji u pozizzjonijiet dominanti li
kienu fis-sehh fil-mument tal-investigazzjoni (preliminari) u/jew tal-process decizjonali fil-kaz
tal-bitum” (talba rregistrata mill-Kummissjoni bir-referenza GESTDEM 2021/4205);

— “P’dak li jirrigwarda l-investigazzjoni (preliminari) u t-tehid ta’ decizjoni fil-kaz tal-bitum
(COMP/F/38.456 — Bitume — Il-Pajjizi I-Baxxi): l-istedina jew l-istediniet ghal laqghat, inkluzi,
izda mhux limitati ghalihom, l-istedina jew l-istediniet ghall-414 u 1-415 laqgha tal-kumitat
konsultattiv [fil-qasam tal-akkordji u pozizzjonijiet dominanti], mizmuma rispettivament fl-4

u fl-11 ta’ Settembru 2006, li matulhom il-kumitat konsultattiv [fil-qasam tal-akkordji u
pozizzjonijiet dominanti] ta l-opinjoni tieghu fuq l-abbozz preliminari tad-decizjoni (inkluza
(lista) tad-dokumenti li ntbaghtulu ma’ dan l-abbozz preliminari skont l-Artikolu 14(3)
tar-Regolament Nru 1/2003)” (talba rregistrata mill-Kummissjoni  bir-referenza
GESTDEM 2021/4206);

— “F’dak li jirrigwarda l-investigazzjoni (preliminari) u t-tehid ta’ decizjoni fil-kaz tal-bitum
(COMP/F/38.456 — Bitume — Il-Pajjizi 1-Baxxi): — il-lista jew il-listi tal-partecipanti (inkluzi
l-awtoritajiet nazzjonali tal-kompetizzjoni) 1li attendew ghas-seduti tal-15 u tas-16 ta’
Gunju 2005 dwar id-dikjarazzjoni tal-oggezzjonijiet fil-kaz tal-bitum” (talba rregistrata
mill-Kummissjoni bir-referenza GESTDEM 2021/4207).

Permezz ta’ decizjoni tal-4 ta’ Lulju 2021, il-Kummissjoni cahdet it-talbiet bir-referenzi
GESTDEM 2021/4203, GESTDEM 2021/4204, GESTDEM 2021/4206 u GESTDEM 2021/4207,
minhabba li d-dokumenti mitluba kienu koperti mill-e¢¢ezzjonijiet previsti fit-tielet inciz
tal-Artikolu 4(2) u fl-Artikolu 4(3) tar-Regolament Nru 1049/2001, u, ghal dan l-ghan, ibbazat
ruhha fuq prezunzjoni generali ta’ kunfidenzjalita li tikkoncerna d-dokumenti li jinsabu fil-fajl
amministrattiv dwar il-procedura ghall-applikazzjoni tal-Artikolu 101 TFUE. Min-naha l-ohra,
fir-rigward tat-talba bir-referenza GESTDEM 2021/4205, il-Kummissjoni indikat li d-dokumenti
mitluba ma kinux jikkoncernaw specifikament il-kaz tal-bitum u kienu pubbli¢i, u rreferiet
ghas-siti internet fejn dawn kienu disponibbli.

Permezz ta’ ittra tal-25 ta’ Awwissu 2021, ir-rikorrenti pprezentat talba konfermattiva (iktar ’il
quddiem it-“talba konfermattiva”) skont 1-Artikolu 7(2) tar-Regolament Nru 1049/2001, fejn
stiednet lill-Kummissjoni tezamina mill-gdid id-decizjoni taghha tal-4 ta’ Lulju 2021. Fit-talba
konfermattiva, ir-rikorrenti kkritikat il-fatt li 1-Kummissjoni ma kinitx baghtitilha inventarju
tad-dokumenti koperti mill-prezunzjoni generali ta’ kunfidenzjalita skont is-sentenza tat-28 ta’
Mejju 2020, Campbell vs II-Kummissjoni (T-701/18, EU:T:2020:224), u kkontestat il-fatt li
d-dokumenti koperti mit-talbiet bir-referenzi GESTDEM 2021/4203 u GESTDEM 2021/4204
kienu jaqghu taht il-prezunzjoni generali ta’ kunfidenzjalita applikata mill-Kummissjoni.

Fit-23 ta’” Marzu 2022, il-Kummissjoni adottat id-decizjoni kkontestata, li permezz taghha hija
cahdet it-talba konfermattiva. F'din id-decizjoni, minn naha, il-Kummissjoni indikat li
d-dokumenti msemmija fit-talbiet bir-referenzi GESTDEM 2021/4203 u GESTDEM 2021/4204
kienu komunikazzjonijiet bejnha u 1-Awtorita Olandiza tal-Kompetizzjoni jew ta’ awtoritajiet
Olandizi ohra fil-kuntest tal-kaz tal-bitum u li d-dokumenti msemmija fit-talbiet bir-referenzi
GESTDEM 2021/4206 u GESTDEM 2021/4207 kienu, rispettivament, zewg dokumenti u
dokument, li hija indikat in-natura, id-data u n-numru taghhom. Min-naha I-ohra,
il-Kummissjoni indikat li r-rifjut ta’ access ghal dawn id-dokumenti kien ibbazat fuq
l-e¢cezzjonijiet previsti fl-ewwel u fit-tielet inciz tal-Artikolu 4(2) tar-Regolament
Nru 1049/2001, billi bbazat ruhha fuq prezunzjoni generali ta’ kunfidenzjalita li tikkonc¢erna
d-dokumenti li jinsabu fil-fajl amministrattiv relatat ma’ procedura ghall-applikazzjoni
tal-Artikolu 101 TFUE. Barra minn hekk, il-Kummissjoni fakkret li d-dokumenti msemmija
fit-talba bir-referenza GESTDEM 2021/4205 kienu diga pubbli¢i u disponibbli.

Talbiet tal-partijiet

Ir-rikorrenti titlob li I-Qorti Generali joghgobha:

— tannulla d-decizjoni kkontestata u “tizgura li d-dokumenti kkoncernati jigu zvelati”;
— tikkundanna lill-Kummissjoni ghall-ispejjez.

II-Kummissjoni titlob li I-Qorti Generali joghgobha:

— tiddikjara inammissibbli t-talba intiza li jigi ordnat lilha li taghti access ghad-dokumenti
kkoncernati;

— tichad ir-rikors fir-rigward tal-kumplament;

— tikkundanna lir-rikorrenti ghall-ispejjez.
Id-dritt

Fuq il-gurisdizzjoni tal-Qorti Generali

Fil-kuntest tal-ewwel kap tat-talbiet taghha, ir-rikorrenti titlob lill-Qorti Generali “tizgura li
d-dokumenti kkoncernati jigu zvelati”. Il-Kummissjoni tqis li tali talba, li ma taqax taht
il-gurisdizzjoni tal-Qorti Generali, ghandha tigi michuda bhala “inammissibbli”.

Fdan ir-rigward, u kif targumenta l-Kummissjoni, huwa bizzejjed li jitfakkar li, fil-kuntest
tal-istharrig tal-legalita bbazat fuq l-Artikolu 263 TFUE, il-Qorti Generali ma ghandhiex
gurisdizzjoni sabiex taghti ordnijiet kontra istituzzjonijiet, korpi u organi tal-Unjoni (ara
d-digriet tas-26 ta’ Ottubru 1995, Pevasa u Inpesca vs II-Kummissjoni, C-199/94 P u C-200/94 P,
EU:C:1995:360, punt 24 u l-gurisprudenza ¢¢itata, u s-sentenza tal-25 ta’ Settembru 2018, L-
Isvezja vs II-Kummissjoni, T-260/16, EU:T:2018:597, punt 104 u l-gurisprudenza ¢¢itata). Fil-fatt,
hija l-istituzzjoni kkoncernata li ghandha tiehu, skont I-Artikolu 266 TFUE, il-mizuri
ghall-ezekuzzjoni ta’ sentenza ta’ annullament (ara sentenza tal-25 ta’ Settembru 2018, Amicus
Therapeutics UK u Amicus Therapeutics vs EMA, T-33/17, mhux ippubblikata, EU:T:2018:595,
punt 19 u l-gurisprudenza ¢citata).

Minn dan isegwi li t-talba tar-rikorrenti, imfakkra fil-punt 10 iktar ‘il fuq, ghandha tigi michuda
minhabba nuqqas ta’ gurisdizzjoni tal-Qorti Generali sabiex tiehu konjizzjoni taghha.

Fuq il-mertu

Insostenn tar-rikors taghha, ir-rikorrenti tinvoka zewg motivi, ibbazati, 1-ewwel wiehed, fuq
ir-rifjut illegali tal-Kummissjoni li tipproduci lista tad-dokumenti mitluba u fuq in-nuqqas ta’
motivazzjoni ta’ dan ir-rifjut u, it-tieni wiehed, fuq l-applikazzjoni illegali ta’ prezunzjoni generali
ta’ kunfidenzjalita ghad-dokumenti koperti mit-talbiet bir-referenzi GESTDEM 2021/4203 u
GESTDEM 2021/4204. Dawn iz-zewg motivi ghandhom jigu ezaminati flimkien, peress li

jirrigwardaw, essenzjalment, fic-cirkustanzi tal-kaz, il-possibbilta, ghall-Kummissjoni, li tapplika
prezunzjoni generali ta’ kunfidenzjalita (it-tieni motiv) u I-modalitajiet ta’ applikazzjoni ta’ tali
prezunzjoni (I-ewwel motiv).

Fil-kuntest tat-tieni motiv, ir-rikorrenti ssostni, essenzjalment, li 1-Kummissjoni zbaljat meta
qieset li d-dokumenti li huma s-suggett tat-talbiet bir-referenzi GESTDEM 2021/4203 u
GESTDEM 2021/4204 kienu jaqghu taht prezunzjoni generali ta’ kunfidenzjalita. B’'mod
partikolari, hija tikkontesta li l-komunikazzjonijiet bejn il-Kummissjoni u l-awtoritajiet Olandizi
tal-kompetizzjoni jagghu taht il-fajl amministrattiv tal-kaz tal-bitum u tikkritika lill-Kummissjoni
li ma mmotivatx ir-ragunijiet li ghalihom id-dokumenti spec¢ifikament mitluba ma jistghux jigu
zvelati.

Fil-kuntest tal-ewwel motiv, ir-rikorrenti ssostni, essenzjalment, li I-Kummissjoni wettqet zball ta’
ligi meta nagset milli tipprovdi inventarju tad-dokumenti mitluba u milli timmotiva b’mod
adegwat dan in-nuqqas. Insostenn tal-argument taghha, hija tinvoka s-sentenza tat-28 ta’
Mejju 2020, Campbell vs IlI-Kummissjoni (T-701/18, EU:T:2020:224), li, fil-fehma taghha,
timponi fuq il-Kummissjoni obbligu li tipprovdi inventarju. Dan l-inventarju jippermettilha,
fil-fehma taghha, li tikkonfuta 1-prezunzjoni generali ta’ kunfidenzjalita.

[I-Kummissjoni tikkontesta l-argumenti tar-rikorrenti.

Qabel kollox, ghandu jigi rrilevat li, ghalkemm it-tieni motiv jirrigwarda espressament biss
it-talbiet bir-referenzi GESTDEM 2021/4203 u GESTDEM 2021/4204, l-argument zviluppat
mir-rikorrenti fil-kuntest tal-ewwel motiv jirrigwarda wkoll biss 1-iskambji bejn il-Kummissjoni u
l-awtoritajiet Olandizi li huma s-suggett ta’ dawn l-istess talbiet. Ghalhekk, peress li t-twegiba
moghtija ~ mill-Kummissjoni  fid-decizjoni = kkontestata  ghat-talbiet  bir-referenzi
GESTDEM 2021/4205, GESTDEM 2021/4206 u GESTDEM 2021/4207 ma hijiex imsemmija,
direttament jew indirettament, mill-argumenti tar-rikorrenti, ghandu jigi kkonstatat li s-suggett
tar-rikors huwa limitat biss ghat-twegiba moghtija mill-Kummissjoni fid-decizjoni kkontestata
ghat-talbiet bir-referenzi GESTDEM 2021/4203 u GESTDEM 2021/4204.

Osservazzjonijiet preliminari

Ghandu jitfakkar li mill-premessa 2 tar-Regolament Nru 1049/2001 jirrizulta li t-trasparenza
tippermetti li tinghata lill-istituzzjonijiet tal-Unjoni Ewropea iktar legittimita, effettivita u
responsabbilta fil-konfront ta¢-¢ittadini tal-Unjoni f'sistema demokratika. Ghal dawn il-finijiet,
l-Artikolu 1 ta’ dan ir-regolament jipprevedi li dan huwa intiz sabiex jaghti lill-pubbliku dritt ta’
access ghad-dokumenti tal-istituzzjonijiet tal-Unjoni li jkun l-ikbar possibbli (ara s-sentenza
tat-22 ta’ Jannar 2020, MSD Animal Health Innovation u Intervet International vs EMA,
C-178/18 P, EU:C:2020:24, punti 50 u 51 u l-gurisprudenza ccitata).

Mill-Artikolu 4 tar-Regolament Nru 1049/2001, li jistabbilixxi sistema ta’ eccezzjoni fdan
ir-rigward, jirrizulta wkoll li dan id-dritt ta’ access lanqas biss huwa suggett ghal certi limiti
bbazati fuq ragunijiet ta’ interess pubbliku jew privat. Peress li dawn l-e¢¢ezzjonijiet jidderogaw
mill-principju tal-access l-iktar wiesa’ possibbli tal-pubbliku ghad-dokumenti, dawn ghandhom
jigu interpretati u applikati b’'mod strett (ara s-sentenza tat-22 ta’ Jannar 2020, MSD Animal
Health Innovation u Intervet International vs EMA, C-178/18 P, EU:C:2020:24, punti 52 u 53 u
l-gurisprudenza ¢citata).

Fdan ir-rigward, ghandu jitfakkar li, meta istituzzjoni, korp jew organu tal-Unjoni li quddiemu
titressaq talba ghal access ghal dokument jiddeciedi li jichad din it-talba abbazi ta’ wahda
mill-eccezzjonijiet previsti fl-Artikolu 4 tar-Regolament Nru 1049/2001, din ghandha, bhala
principju, tipprovdi spjegazzjonijiet fir-rigward tal-kwistjoni ta’ kif I-access ghal dan id-dokument
jista’ konkretament u effettivament jippregudika l-interess protett minn din l-e¢¢ezzjoni u r-riskju
ta’ tali pregudizzju ghandu jkun ragonevolment prevedibbli u mhux purament ipotetiku (ara
s-sentenza tat-22 ta’ Jannar 2020, MSD Animal Health Innovation u Intervet International vs
EMA, C-178/18 P, EU:C:2020:24, punt 54 u l-gurisprudenza ¢¢itata).

Madankollu, il-Qorti tal-Gustizzja rrikonoxxiet li kien possibbli ghal din l-istituzzjoni, il-korp jew
l-organu li jibbaza ruhu, fdan ir-rigward, fuq prezunzjonijiet generali li japplikaw ghal certi
kategoriji ta’ dokumenti, peress li kunsiderazzjonijiet ta’ natura generali simili jistghu japplikaw
ghal talbiet ta’ zvelar li jirrigwardaw dokumenti tal-istess natura (ara s-sentenza tat-22 ta’
Jannar 2020, MSD Animal Health Innovation u Intervet International vs EMA, C-178/18 P,
EU:C:2020:24, punt 55 u l-gurisprudenza ¢citata).

L-ghan ta’ dawn il-prezunzjonijiet generali jinsab fil-possibbilta, ghall-istituzzjoni, korp jew
organu tal-Unjoni kkoncernat, li jikkunsidra li 1-izvelar ta’ ¢erti kategoriji ta’ dokumenti, bhala
principju, jippregudika l-interess protett mill-eccezzjoni li huwa jinvoka, abbazi ta’ dawn
il-kunsiderazzjonijiet generali, minghajr ma jkun marbut li jezamina b’'mod konkret u individwali
kull wiehed mid-dokumenti mitluba (ara s-sentenza tat-22 ta’ Jannar 2020, MSD Animal Health
Innovation u Intervet International vs EMA, C-178/18 P, EU:C:2020:24, punt 56 u
l-gurisprudenza ¢citata).

II-prezunzjonijiet generali li jikkostitwixxu eccezzjoni ghall-obbligu ta’ ezami konkret u
individwali, mill-istituzzjoni tal-Unjoni kkon¢ernata, ta’ kull dokument imsemmi fit-talba ta’
access u, b'mod izjed generali, ghall-prin¢ipju tal-access l-iktar wiesa’ possibbli tal-pubbliku
ghad-dokumenti mizmuma mill-istituzzjonijiet tal-Unjoni, ghandhom ikunu suggetti ghal
interpretazzjoni u applikazzjoni stretta (sentenza tal-4 ta’ Settembru 2018, ClientEarth vs
II-Kummissjoni, C-57/16 P, EU:C:2018:660, punt 80).

L-ezistenza ta’ prezunzjoni generali ta’ kunfidenzjalita ma teskludix il-possibbilta li jintwera li
dokument specifiku, li l-izvelar tieghu huwa mitlub, ma huwiex kopert minn din il-prezunzjoni
jew li jezisti interess pubbliku superjuri li jiggustifika l-izvelar ta’ dan id-dokument, skont
I-Artikolu 4(2) tar-Regolament Nru 1049/2001 (sentenza tat-28 ta’ Gunju 2012, II-Kummissjoni
vs Editions Odile Jacob, C-404/10 P, EU:C:2012:393, punt 126).

11-Qorti tal-Gustizzja rrikonoxxiet I-ezistenza ta’ prezunzjonijiet generali ta’ kunfidenzjalita ghal
hames kategoriji ta’” dokumenti, jigifieri, l-ewwel nett, id-dokumenti ta’ fajl amministrattiv relatat
ma’ procedura ta’ kontroll tal-ghajnuna mill-Istat, it-tieni nett, in-noti pprezentati quddiem
il-qrati tal-Unjoni matul proc¢edura gudizzjarja sakemm din tkun pendenti, it-tielet nett,
id-dokumenti skambjati bejn il-Kummissjoni u l-partijiet li jkunu wettqu notifika jew terzi
fil-kuntest ta’ procedura ta’ kontroll tal-operazzjonijiet ta’ koncentrazzjoni bejn imprizi, ir-raba’
nett, id-dokumenti relatati ma’ pro¢edura prekontenzjuza ghal nuqqas ta’ twettiq ta’ obbligu,
inkluzi d-dokumenti skambjati bejn il-Kummissjoni u l-Istat Membru kkoncernat fil-kuntest ta’
proc¢edura EU Pilot, u, il-hames nett, id-dokumenti relatati ma’ pro¢edura ghall-applikazzjoni
tal-Artikolu 101 TFUE. F’kull wiehed minn dawn il-kazijiet, ir-rifjut ta’ access inkwistjoni kien
jirrigwarda gabra ta’ dokumenti li kienu b’'mod c¢ar iddefiniti mill-appartenenza komuni taghhom

ghal fajl relatat ma’ pro¢edura amministrattiva jew gudizzjarja pendenti (ara, fdan is-sens,
is-sentenza tal-4 ta’ Settembru 2018, ClientEarth vs II-Kummissjoni, C-57/16 P, EU:C:2018:660,
punt 81).

B’'mod partikolari, fdak li jikkon¢erna l-proceduri ta’ applikazzjoni tar-regoli ta’ kompetizzjoni,
il-Qorti tal-Gustizzja kkunsidrat li prezunzjoni generali ta’ kunfidenzjalitd hija applikata
fir-rigward ta’ talba intiza li tikseb access ghal gabra ta’ dokumenti li jidhru ffajl relatat ma’
procedura ghall-applikazzjoni tal-Artikolu 101 TFUE (ara, f'dan is-sens, is-sentenza tas-27 ta’
Frar 2014, II-Kummissjoni vs EnBW, C-365/12 P, EU:C:2014:112, punt 81).

Ghal dan l-ghan, il-Qorti tal-Gustizzja rrilevat li a¢cess generalizzat, abbazi tar-Regolament
Nru 1049/2001, ghad-dokumenti li jinsabu ffajl relatat mal-applikazzjoni tal-Artikolu 101 TFUE
huwa ta’ natura li jipperikola I-bilan¢ li 1-legizlatur tal-Unjoni ried jiggarantixxi fir-Regolament
tal-Kunsill (KE) Nru 1/2003 tas-16 ta’ Dicembru 2002 fuq l-implimentazzjoni tar-regoli
tal-kompetizzjoni mnizzlin fl-Artikoli [101] u [102 TFUE] (GU Edizzjoni Specjali bil-Malti,
Kapitolu 8, Vol. 2, p. 205), u fir-Regolament tal-Kummissjoni (KE) Nru 773/2004 tas-7 ta’
April 2004 dwar it-tmexxija ta’ proceduri mill-Kummissjoni skond 1-Artikolu [101] u [102 TFUE]
(GU Edizzjoni Specjali bil-Malti, Kapitolu 8, Vol. 3, p. 81), bejn I-obbligu ghall-imprizi kkonéernati
li jikkomunikaw lill-Kummissjoni informazzjoni kummer¢jali eventwalment sensittiva sabiex din
tkun tista’ tiskopri l-ezistenza ta’ akkordju u tevalwa l-kompatibbilta tieghu mal-imsemmija
dispozizzjoni, minn naha, u l-garanzija ta’ protezzjoni msahha marbuta, abbazi tas-sigriet
professjonali u tas-sigriet kummer¢jali, mal-informazzjoni hekk trazmessa lill-Kummissjoni,
min-naha l-ohra (ara, f'dan is-sens, is-sentenza tas-27 ta’ Frar 2014, II-Kummissjoni vs EnBW,
C-365/12 P, EU:C:2014:112, punt 90).

II-Qorti tal-Gustizzja ghalhekk ikkonkludiet li 1-Kummissjoni, ghall-finijiet tal-applikazzjoni
tal-eccezzjonijiet previsti fl-ewwel u fit-tielet inciz tal-Artikolu 4(2) tar-Regolament
Nru 1049/2001, kellha d-dritt tipprezumi, minghajr ma taghmel ezami konkret u individwali ta’
kull wiehed mid-dokumenti li jinsabu ffajl relatat ma’ procedura ghall-applikazzjoni tal-
Artikolu 101 TFUE, 1li l-izvelar ta’ dawn id-dokumenti jippregudika, bhala principju,
il-protezzjoni tal-interessi kummer¢jali tal-imprizi involuti ftali procedura kif ukoll
il-protezzjoni tal-ghanijiet ta’ investigazzjoni relatati maghha (ara, fdan is-sens, is-sentenza
tas-27 ta’ Frar 2014, [I-Kummissjoni vs EnBW, C-365/12 P, EU:C:2014:112, punt 93).

Huwa fid-dawl ta’ dawn il-principji li ghandhom jigu ezaminati l-motivi tar-rikorrenti.

Fugq il-ksur tal-obbligu ta’ motivazzjoni

Fir-rigward tal-motivazzjoni tad-decizjoni kkontestata, ghandu jitfakkar li l-motivazzjoni
mehtiega mill-Artikolu 296 TFUE kif ukoll mill-Artikolu 41(2)(c) tal-Karta tad-Drittijiet
Fundamentali tal-Unjoni Ewropea ghandha tigi adattata ghan-natura tal-att inkwistjoni u
ghandha turi b’'mod ¢ar u inekwivoku r-ragunament tal-istituzzjoni, awtri¢i tal-att, b’'mod li
tippermetti lill-persuni kkoncernati li jkunu jafu l-gustifikazzjonijiet tal-mizura mehuda u
lill-qorti kompetenti li tezercita l-istharrig taghha (sentenza tal-25 ta’ Novembru 2020, Bronckers
vs II-Kumissjoni, T-166/19, EU:T:2020:557, punt 22).

Issa, ghandu jigi kkonstatat li, f'dan il-kaz, fid-decizjoni kkontestata, kif jirrizulta mill-punt 7 iktar
‘il fuq, il-Kummissjoni, qabelxejn, identifikat id-dokumenti mitluba u, sussegwentement, spjegat
lir-rikorrenti li dawn id-dokumenti kienu jaghmlu parti mill-fajl amministrattiv ta’ procedura
ghall-applikazzjoni tal-Artikolu 101 TFUE. Fl-ahhar nett, il-Kummissjoni indikat li 1-ezami

tat-talbiet kien wassalha sabiex tikkonkludi li d-dokumenti mitluba kienu jaqghu taht
l-e¢¢ezzjonijiet previsti fl-ewwel u fit-tielet inciz tal-Artikolu 4(2) tar-Regolament Nru 1049/2001
u taht il-prezunzjoni generali ta’ kunfidenzjalita stabbilita fis-sentenza tas-27 ta’ Frar 2014, Il-
Kummissjoni vs EnBW (C-365/12 P, EU:C:2014:112).

Minn dan isegwi li d-decizjoni kkontestata tinkludi motivazzjoni suffi¢jenti fis-sens
tal-gurisprudenza mfakkra fil-punt 30 iktar ’il fuq, sa fejn hija tidentifika d-dokumenti
kkonc¢ernati u 1-bazi tar-rifjut ta’ access oppost mill-Kummissjoni skont l-Artikolu 4
tar-Regolament Nru 1049/2001 billi tapplika prezunzjoni generali ta’ kunfidenzjalita. L-argument
tar-rikorrenti bbazat fuq insuffi¢jenza ta’ motivazzjoni ghandu ghalhekk jigi mi¢hud, minghajr ma
huwa necessarju li tinghata decizjoni dwar l-ammissibbilta tieghu, ikkontestata mill-Kummissjoni.

Fugq l-applikabbilta tal-prezunzjoni generali ta’ kunfidenzjalita invokata mill-Kummissjoni

Fir-rigward tal-kwistjoni dwar jekk id-dokumenti msemmija fit-talbiet bir-referenzi
GESTDEM  2021/4203 u GESTDEM 2021/4204 jaqghux fil-kamp ta’ applikazzjoni
tal-prezunzjoni generali ta’ kunfidenzjalita applikata mill-Kummissjoni, ghandu jigi rrilevat li
l-imsemmija dokumenti, kif jirrizulta mit-talbiet tar-rikorrenti u mid-decizjoni kkontestata,
huma komunikazzjonijiet bejn il-Kummissjoni u I-Awtorita Olandiza tal-Kompetizzjoni (jew ta’
awtoritajiet Olandizi ohra) fil-kuntest tal-investigazzjoni li wasslet ghall-adozzjoni tad-dec¢izjoni
finali tat-13 ta’ Settembru 2006, dwar il-kaz tal-bitum.

B'mod partikolari, mill-imsemmija talbiet jirrizulta li d-dokumenti inkwistjoni jikkonsistu fi
skambiji bejn il-Kummissjoni u l-awtoritajiet Olandizi dwar l-investigazzjoni preliminari, inkluzi
spezzjonijiet u talbiet ghal informazzjoni, u t-tehid ta’ decizjoni fil-kaz tal-bitum. Kif sostniet
il-Kummissjoni fid-decizjoni kkontestata, tali dokumenti jaqghu taht il-korrispondenza li
-Kummissjoni u l-awtoritajiet Olandizi kellhom izommu fil-kuntest ta’ din il-kawza.

F’dan ir-rigward, huwa bizzejjed li jitfakkar li, fil-kuntest ta’” investigazzjoni intiza sabiex tapplika
I-Artikolu 101 TFUE, il-Kummissjoni, skont I-Artikolu 11(2) tar-Regolament Nru 1/2003,
tittrasmetti lill-awtoritajiet tal-kompetizzjoni tal-Istati Membri kopja tad-dokumenti I-iktar
importanti 1li hija gabret bl-ghan tal-adozzjoni ta’ decizjoni. Barra minn hekk, skont
I-Artikolu 12(1) tal-imsemmi regolament, hija tista’ tiskambja kull informazzjoni mal-awtoritajiet
nazzjonali tal-kompetizzjoni. Fl-ahhar nett, skont l-Artikolu 20(3) tal-istess regolament, hija
ghandha tinforma lill-awtorita tal-kompetizzjoni tal-Istat Membru li fit-territorju tieghu ghandha
titwettaq spezzjoni.

Ghaldaqgstant, dokumenti bhal dawk mitluba fdan il-kaz mir-rikorrenti dwar skambji bejn
il-Kummissjoni u l-awtoritajiet Olandizi fil-kuntest tal-investigazzjoni dwar il-kaz tal-bitum, dwar
l-ispezzjonijiet, it-talbiet ghal informazzjoni, 1-aggornamenti u t-tehid ta’ dec¢izjoni fl-imsemmija
kawza, huma dokumenti li jaqghu manifestament taht il-pro¢edura ghall-applikazzjoni
tal-Artikolu 101 TFUE u li, fdan ir-rigward, fid-dawl tan-natura taghhom, jaghmlu parti mill-fajl
amministrattiv tal-Kummissjoni dwar l-imsemmi kawza.

Fil-fatt, fdan l-ahhar rigward, mill-Artikolu 27(2) tar-Regolament Nru 1/2003 jirrizulta li,
fil-kuntest ta’ investigazzjoni tal-Kummissjoni dwar l-applikazzjoni tal-Artikolu 101 TFUE,
il-korrispondenza bejn il-Kummissjoni u l-awtoritajiet tal-kompetizzjoni tal-Istati Membri jew
bejn dawn tal-ahhar, inkluzi d-dokumenti stabbiliti skont 1-Artikoli 11 u 14 tal-imsemmi
regolament, taghmel parti mid-dokumenti interni li jinsabu fil-fajl tal-Kummissjoni (ara, fdan
is-sens, is-sentenza tas-27 ta’ Frar 2014, II-Kummissjoni vs EnBW, C-365/12 P, EU:C:2014:112,

punt 86). Barra minn hekk, mill-punti 1 u 15 tal-Komunikazzjoni tal-Kummissjoni dwar
ir-regolamenti tal-access ghall-fajl tal-Kummissjoni f'kazijiet skont I-Artikoli [101] u [102 TFUE],
l-Artikoli 53, 54 u 57 tal-Ftehim taz-ZEE u tar-Regolament tal-Kunsill (KE) Nru 139/2004
(GU 2005, C 325 p. 7), jirrizulta li 1-korrispondenza bejn il-Kummissjoni u awtoritajiet pubblici
ohra, bhal dik mal-awtoritajiet tal-kompetizzjoni jew awtoritajiet ohra tal-Istati Membri,
mizmuma matul investigazzjoni taqa’ taht dokumenti interni mhux ac¢¢essibbli li jaghmlu parti
mill-fajl tal-Kummissjoni.

Issa, kif tfakkar fil-punt 26 iktar ’il fuq, fil-kuntest tal-applikazzjoni tad-dispozizzjonijiet
tar-Regolament Nru 1049/2001, il-Qorti tal-Gustizzja accettat l-ezistenza ta’ prezunzjoni generali
ta’ kunfidenzjalita fir-rigward tad-dokumenti li jinsabu ffajl relatat ma’ procedura
ghall-applikazzjoni tal-Artikolu 101 TFUE, li fosthom hemm ukoll il-komunikazzjonijiet bejn
il-Kummissjoni u l-awtoritajiet nazzjonali (ara, f'dan is-sens, is-sentenza tas-27 ta’ Frar 2014, II-
Kummissjoni vs EnBW, C-365/12 P, EU:C:2014:112, punti 16 u 81).

Mill-kunsiderazzjonijiet kollha precedenti jirrizulta li I-Kummissjoni kellha d-dritt, f'dan il-kaz, li
ssostni l-ezistenza ta’ prezunzjoni generali ta’ kunfidenzjalita, skont l-ewwel u t-tielet in¢iz
tal-Artikolu 4(2) tar-Regolament Nru 1049/2001, li abbazi taghha l-izvelar tad-dokumenti tal-fajl
amministrattiv tal-kaz tal-bitum kien jippregudika, bhala principju, minn naha, il-protezzjoni
tal-ghanijiet tal-attivitajiet ta’ spezzjoni, ta’ investigazzjoni u ta’ awditu u, min-naha l-ohra,
il-protezzjoni tal-interessi kummercjali.

Din il-konkluzjoni ma hijiex ikkontestata mill-argumenti mressqa mir-rikorrenti.

Fil-fatt, certament, kif gie indikat fil-punt 24 iktar ’il fuq, l-applikazzjoni ta’ prezunzjoni generali ta’
kunfidenzjalita ma teskludix id-dritt li jintwera mhux biss li dokument partikolari li l-izvelar
tieghu huwa mitlub ma huwiex kopert mill-imsemmija prezunzjoni, izda wkoll li jezisti interess
pubbliku superjuri li jiggustifika l-izvelar tad-dokument ikkoncernat.

Madankollu, minn naha, sabiex turi li d-dokumenti mitluba ma humiex koperti mill-prezunzjoni
generali ta’ kunfidenzjalita, ir-rikorrenti ssostni, essenzjalment, li kull komunikazzjoni bejn
il-Kummissjoni u l-awtoritajiet Olandizi ma taghmilx parti mill-process tal-kaz tal-bitum. Issa,
fdan ir-rigward, huwa bizzejjed li jigi rrilevat li r-rikorrenti ma talbitx li jkollha ac¢¢ess ghal

unikament, ghall-komunikazzjonijiet li jaqghu fil-kuntest tal-kaz tal-bitum.

Barra minn hekk, ghandu jitfakkar li r-rikorrenti hija wahda mid-destinatarji tad-decizjoni
tal-Kummissjoni fil-kaz tal-bitum u lj, fil-kwalita taghha ta’ parti fdin il-kawza, hija ghandha dritt
ta’ access specifiku u limitat skont id-dispozizzjonijiet tal-premessa 32 u l-Artikolu 27
tar-Regolament Nru 1/2003 kif ukoll tal-Artikolu 15(2) tar-Regolament Nru 773/2004. Ghalhekk,
ikun kontra l-ispirtu tar-Regolamenti Nru 1/2003 u 773/2004 li applikant juza d-dispozizzjonijiet
tar-Regolament Nru 1049/2001 sabiex jevadi r-regoli ta’ kunfidenzjalita stabbiliti mill-imsemmija
regolamenti u sabiex jikseb il-komunikazzjoni tad-dokumenti kkunsidrati bhala kunfidenzjali
fil-kuntest tal- procedura ghall-applikazzjoni tal-Artikolu 101 TFUE (ara, fdan is-sens,
is-sentenza tas-27 ta’ Frar 2014, [I-Kummissjoni vs EnBW, C-365/12 P, EU:C:2014:112, punt 88).

Min-naha l-ohra, huwa bizzejjed li jigi rrilevat li r-rikorrenti ma pprezentat ebda argument intiz li
jistabbilixxi l-ezistenza ta’ interess pubbliku superjuri. Fil-fatt, hija llimitat ruhha li tindika li
t-talbiet taghha ghal access huma ggustifikati mill-ezistenza ta’ Imenti mressqa kontriha minn
klijenti diretti u indiretti, barra minn hekk minghajr ma wriet l-ezistenza ta’ dawn l-ilmenti.

Huwa ¢ertament veru li l-ezistenza tad-drittijiet tad-difiza jipprezentaw fihom infushom interess
generali. Madankollu, il-fatt li dawn id-drittijiet jimmanifestaw ruhhom f'dan il-kaz mill-interess
suggettiv tar-rikorrenti li tiddefendi ruhha fi proceduri ghad-danni jimplika li l-interess li hija
tinvoka ma huwiex interess generali, izda interess privat (sentenza tas-6 ta’ Lulju 2006, Franchet
u Byk vs II-Kummissjoni, T-391/03 u T-70/04, EU:T:2006:190, punt 138).

Fuq il-modalitajiet ta’ applikazzjoni tal-prezunzjoni generali ta’ kunfidenzjalita invokata
mill-Kummissjoni

Fir-rigward tal-kwistjoni dwar jekk il-Kummissjoni naqsitx milli tosserva l-obbligi li jirrizultaw
mis-sentenza tat-28 ta’ Mejju 2020, Campbell vs II-Kummissjoni (T-701/18, EU:T:2020:224),
ghandu jitfakkar li jirrizulta mill-imsemmija sentenza li, meta istituzzjoni tikkunsidra li
prezunzjoni generali ta’ kunfidenzjalita hija applikabbli, hija tkun f'pozizzjoni li tirrispondi b’'mod
generali ghal talba ta’ access, fis-sens li din il-prezunzjoni tehlisha mill-obbligu li tipprovdi
spjegazzjonijiet rigward il-kwistjoni dwar kif l-access ghal dokument imsemmi fdin it-talba
jippregudika konkretament l-interess protett. Madankollu, l-applikazzjoni ta’ prezunzjoni ta’
kunfidenzjalita ma tistax tigi interpretata bhala li tippermetti lill-istituzzjoni li tirrispondi b’'mod
globali li d-dokumenti kollha msemmija fit-talba ta’ access jappartjenu ghal fajl kopert minn
prezunzjoni generali ta’ kunfidenzjalita, minghajr ma jkun hemm ghalfejn jigu identifikati dawn
id-dokumenti jew tigi stabbilita lista. Fil-fatt, ghandu jigi kkonstatat li huwa biss ladarba
l-istituzzjoni tidentifika liema kienu d-dokumenti msemmija fit-talba ta’ a¢c¢ess li hija tista’
tikklassifika skont kategoriji minhabba I-karatteristici komuni taghhom, mill-istess natura
taghhom jew minhabba li jappartjenu ghall-istess fajl u li ghalhekk tista’ tapplika ghalihom
prezunzjoni generali ta’ kunfidenzjalita. Fin-nuqqas ta’ tali identifikazzjoni, il-prezunzjoni ta’
kunfidenzjalita hija inkonfutabbli (ara, f'dan is-sens, is-sentenza tat-28 ta’ Mejju 2020, Campbell vs
II-Kummissjoni, T-701/18, EU:T:2020:224, punti 40, 41, 45 u 46).

F'dan ir-rigward, ghandu jitfakkar li, fil-kawza li tat lok ghas-sentenza tat-28 ta’ Mejju 2020,
Campbell vs II-Kummissjoni (T-701/18, EU:T:2020:224), ir-rikorrent kien talab access
ghad-“dokumenti kollha relatati mal-osservanza jew man-nuqqas ta’ osservanza mill-Irlanda
tal-obbligi taghha skont [id-diversi]Decizjonijiet Qafas” (ara, fdan is-sens, is-sentenza tat-28 ta’
Mejju 2020, Campbell vs [I-Kummissjoni, T-701/18, EU:T:2020:224, punt 59). It-talba tieghu ghal
access kienet ghalhekk giet ifformulata b'mod generali u astratt, fir-rigward tad-dokumenti kollha
mizmuma mill-Kummissjoni. Ghalhekk, il-Qorti Generali kkonstatat li I-Kummissjoni kienet
ikkunsidrat b’'mod zbaljat li din it-talba kienet tirrigwarda biss id-dokumenti relatati
mal-procedura intiza sabiex jigi kkonstatat in-nuqqas ta’ traspozizzjoni mill-Irlanda
tad-decizjonijiet qafas inkwistjoni.

Barra minn hekk, fir-risposta taghha ghat-talba konfermattiva fil-kawza li tat lok ghas-sentenza
tat-28 ta’ Mejju 2020, Campbell vs II-Kummissjoni (T-701/18, EU:T:2020:224), il-Kummissjoni
kienet kuntenta li tasserixxi li d-dokumenti identifikati bhala korrispondenti ghat-talba
tar-rikorrenti “[kienu] jinkludu skambji bejn [...] is-servizzi [taghha] u l-Irlanda’relatati ma’ tliet
proc¢eduri EU Pilot”. Skont il-Qorti Generali, minn naha, din il-formulazzjoni ma tippermettix
lir-rikorrent jevalwa jekk kinux jezistu dokumenti ohra li jistghu jkunu msemmija fit-talba tieghu,
u lanqas jekk id-dokumenti kollha msemmija f'din it-talba kinux relatati ma’ dawn il-pro¢eduri EU
Pilot inkwistjoni, kif jirrizulta mill-punt 56 tas-sentenza tat-28 ta’ Mejju 2020, Campbell vs
[I-Kummissjoni  (T-701/18, EU:T:2020:224). Min-naha l-ohra, il-formulazzjoni uzata
mill-Kummissjoni tindika li, fir-rigward tal-ezami tat-talba konfermattiva tar-rikorrent,

! Emenda proposta sa fejn il-frazi “u jaghmlu parti mill-fajls” tnehhiet.

il-Kummissjoni llimitat ruhha sabiex tikkonstata li kienu nfethu proceduri EU Pilot rigward
it-traspozizzjoni mill-Irlanda tad-De¢izjonijiet Qafas inkwistjoni u li minn dan hija kkonkludiet li
kienet applikabbli prezunzjoni ta’ kunfidenzjalita. Issa, il-Qorti Generali gieset li tali risposta ma
kinitx suffi¢jenti sabiex jigi stabbilit li l-Kummissjoni kienet, minn qabel, wettqet ezami konkret
tal-applikazzjoni tar-rikorrenti, u lanqas sabiex jigi stabbilit li hija kienet wettqet identifikazzjoni
reali tad-dokumenti koperti mit-talba ghal access, kif jirrizulta mill-punt 57 tal-imsemmija
sentenza.

Huwa f'dan il-kuntest li I-Qorti Generali kkonkludiet li I-formulazzjoni uzata mill-Kummissjoni
fit-twegiba taghha ma kinitx suffi¢jenti sabiex tippermetti lir-rikorrent jidentifika d-dokumenti
koperti mit-talba tieghu ghal ac¢cess u li, ghaldagstant, l-istess rikorrent ma kienx f'pozizzjoni li
jikkonfuta l-prezunzjoni ta’ kunfidenzjalita invokata mill-Kummissjoni (ara, fdan is-sens,
is-sentenza tat-28 ta’ Mejju 2020, Campbell vs [I-Kumissjoni, T-701/18, EU:T:2020:224, punti 58
u 65).

Min-naha l-ohra, fdan il-kaz, it-talbiet bir-referenzi GESTDEM 2021/4203 u
GESTDEM 2021/4204 jirrigwardaw id-dokumenti ddefiniti mir-rikorrenti fit-termini riprodotti
fl-ewwel u fit-tieni inciz tal-punt 4 iktar il fuq. Issa, mill-imsemmija talbiet jirrizulta li
r-rikorrenti talbet li jkollha a¢cess ghal tipologija preciza ta” dokumenti identifikati b’'mod preciz
(jigifieri 1-komunikazzjonijiet skambjati bejn il-Kummissjoni u l-awtoritajiet Olandizi), u dan
fir-rigward ta’ procedura ghall-applikazzjoni tal-Artikolu 101 TFUE (jigifieri 1-kaz tal-bitum),
b’differenza mill-kawza li tat lok ghas-sentenza tat-28 ta’ Mejju 2020, Campbell vs
[I-Kummissjoni (T-701/18, EU:T:2020:224), li fiha t-talba ghal access la kienet tirrigwarda
tipologija preciza ta’ dokumenti, u lanqas proc¢edura partikolari, izda d-dokumenti kollha li
jikkoncernaw l-osservanza jew le minn Stat Membru ta’ certi decizjonijiet qafas tal-Kunsill.

Barra minn hekk, fid-decizjoni kkontestata, il-Kummissjoni identifikat flimkien id-dokumenti
msemmija fit-talbiet bir-referenzi GESTDEM 2021/4203 u GESTDEM 2021/4204, billi pprec¢izat,
fl-evalwazzjoni taghha, li dawn kienu skambji mal-Istat Olandiz fil-kuntest tal-kaz tal-bitum, li
jinkludu kemm id-dokumenti 1li hija kienet obbligata tiskambja mal-awtoritajiet
tal-kompetizzjoni nazzjonali skont ir-Regolament Nru 1/2003 kif ukoll il-korrispondenza diretta
mal-awtorita tal-kompetizzjoni Olandiza, u li, bhala tali, dawn id-dokumenti kienu jaghmlu parti
mill-process tal-kaz tal-bitum u kienu koperti mill-prezunzjoni generali ta’ kunfidenzjalita
stabbilita fis-sentenza tas-27 ta’ Frar 2014, II-Kummissjoni vs EnBW (C-365/12 P,
EU:C:2014:112). II-Kummissjoni esponiet ukoll il-parametri ta’ din il-prezunzjoni generali ta’
kunfidenzjalita u l-applikazzjoni taghha ghal dan il-kaz.

Barra minn hekk, ir-rikorrenti ma tikkontestax li 1-Kummissjoni, fl-ezami konkret taghha
tat-talbiet ghal access tar-rikorrenti, identifikat b’'mod korrett id-dokumenti msemmija fit-talbiet
bir-referenzi GESTDEM 2021/4203 u GESTDEM 2021/4204, izda ssostni biss li l-Kummissjoni
kellha tipproduci inventarju jew lista ta’ dawn id-dokumenti.

Issa, fdan l-ahhar rigward, ghandu jigi rrilevat li, kuntrarjament ghal dak li huwa ssuggerit
mir-rikorrenti, mis-sentenza tat-28 ta’ Mejju 2020, Campbell vs II-Kummissjoni (T-701/18,
EU:T:2020:224), ma jirrizultax li l-istituzzjoni, il-korp jew l-organu tal-Unjoni li jissodisfaw talba
ghal ac¢cess ghal dokumenti, meta japplikaw prezunzjoni generali ta’ kunfidenzjalita, huma, f’kull
kaz, obbligati li jipprovdu lill-applikant lista ta’ dokumenti koperti mill-imsemmija prezunzjoni.
Ghall-kuntrarju, kif jirrizulta mill-punt 45 iktar ’il fuq, il-provvista ta’ tali lista hija biss wiehed
mill-mezzi possibbli sabiex jigu identifikati d-dokumenti mitluba, b’tali mod li l-applikant ikollu
l-possibbilta li jikkonfuta 1-applikazzjoni ta’ din il-prezunzjoni.

ECLI:EU:T:2024:660 11

Ghalhekk, is-sentenza tat-28 ta’ Mejju 2020, Campbell vs II-Kummissjoni (T-701/18,
EU:T:2020:224), tippreciza li l-provvista ta’ lista ta’ dokumenti koperti minn prezunzjoni generali
ta’ kunfidenzjalita ma hijiex necessarja meta d-dokumenti intizi, jew tal-inqas it-tip taghhom,
jirrizultaw diga mit-talba ghal ac¢cess u li l-applikant, bhala prin¢ipju, ghandu l-possibbilta li
jsostni li d-dokument ma huwiex kopert mill-applikazzjoni tal-prezunzjoni generali ta’
kunfidenzjalita (ara, fdan is-sens, is-sentenza tat-28 ta’ Mejju 2020, Campbell vs II-Kummissjoni,
T-701/18, EU:T:2020:224, punt 62 u l-gurisprudenza c¢¢itata).

Dan huwa l-kaz fdin il-kawza, peress li t-talbiet bir-referenzi GESTDEM 2021/4203 u
GESTDEM 2021/4204 u d-decizjoni kkontestata jidentifikaw id-dokumenti msemmija kemm
fir-rigward tan-natura taghhom kif ukoll fir-rigward tal-appartenenza taghhom ghall-fajl ta’
procedura partikolari ghall-applikazzjoni tal-Artikolu 101 TFUE.

Barra minn hekk, fil-kuntest tal-procedura quddiem il-Qorti Generali, ir-rikorrenti bl-ebda mod
ma indikat kif l-assenza ta’ komunikazzjoni ta’ lista tad-dokumenti inkwistjoni pprekludietha
milli tikkonfuta l-prezunzjoni generali ta’ kunfidenzjalita applikata mill-Kummissjoni meta hija
kienet parti fil-procedura mibdija minn din tal-ahhar fil-kaz tal-bitum. Fil-fatt, hija kienet
destinatarja tad-decizjoni finali li I-Kummissjoni adottat fil-kuntest tal-kaz tal-bitum u,
konsegwentement, hija kienet involuta fil-procedura amministrattiva li wasslet ghall-adozzjoni
ta’ din id-de¢izjoni. Ulterjorment, ghandu jitfakkar li I-Qorti tal-Gustizzja diga pprecizat li I-fatt li
kien difficli li tigi prodotta l-prova necessarja sabiex tigi kkonfutata prezunzjoni ma jimplikax, fih
innifsu, li din kienet inkonfutabbli (ara is-sentenza tat-13 ta’ Marzu 2019, AlzChem vs
[I-Kummissjoni, C-666/17 P, mhux ippubblikata, EU:C:2019:196, punt 39 u l-gurisprudenza
ccitata). Ghalhekk, ghandu jigi kkonstatat li r-rikorrenti kienet, bhala principju, f'pozizzjoni li
tikkonfuta l-prezunzjoni generali ta’ kunfidenzjalita fl-assenza ta’ komunikazzjoni,
mill-Kummissjoni, ta’ lista ezawrjenti tad-dokumenti inkwistjoni.

Min-naha l-ohra, mill-argumenti zviluppati fir-rikors, fil-kuntest tal-ewwel motiv, jirrizulta li lista
ta’ dokumenti fis-sens tas-sentenza tat-28 ta’ Mejju 2020, Campbell vs II-Kummissjoni (T-701/18,
EU:T:2020:224), ma kinitx mitluba mir-rikorrenti sabiex eventwalment tkun tista’ tikkonfuta
l-applikazzjoni tal-prezunzjoni generali ta’ kunfidenzjalita applikata mill-Kummissjoni.
Ir-rikorrenti tindika, fil-fatt, li din il-lista kienet intiza sabiex tippermettilha tkun taf “jekk, u jekk
ikun il-kaz, meta u fliema livelli, 1-Istat [kellu] kuntatti mal-Kummissjoni”, u dan sabiex “jigu
ddeterminati b’ezattezza u b’'mod komplet il-fatti kollha li fihom l-ilmenti [tal-klijenti taghha
ghad-danni allegatament ikkawzati mill-ksur] [kellhom] ikunu jinsabu”, li ma jaqax taht il-logika
sottostanti ghall-obbligu ta’ identifikazzjoni tad-dokumenti kkoncernati enfasizzat mill-Qorti
Generali fis-sentenza tat-28 ta’ Mejju 2020, Campbell vs II-Kummissjoni (T-701/18,
EU:T:2020:224).

Konsegwentement, il-fatt li d-dokumenti li l-izvelar taghhom kien mitlub kienu tal-istess
tipologija u kienu jaqghu taht il-fajl amministrattiv relatat ma’procedura ghall-applikazzjoni tal-
Artikolu 101 TFUE kien bizzejjed, f'dan il-kaz, sabiex jiggustifika 1-applikazzjoni tal-prezunzjoni
generali ta’ kunfidenzjalita tad-dokumenti li jikkonc¢ernaw tali procedura, minghajr ma
]-Kummissjoni hija obbligata tipprovdi lir-rikorrenti lista tal-imsemmija dokumenti.

Barra minn hekk, l-ewwel nett, sa fejn l-argumenti zviluppati mir-rikorrenti ghandhom jinftiehmu
bhala li jsostnu li, fit-talbiet taghha bir-referenzi GESTDEM 2021/4203 u GESTDEM 2021/4204,
hija kienet talbet access ghal inventarju ta’ skambji bejn il-Kummissjoni u l-awtoritajiet Olandizi,
dawn l-argumenti huma bbazati fuq premessi zbaljati u ghandhom jigu mic¢huda.

Fil-fatt, minn naha, mill-formulazzjoni tat-talbiet bir-referenzi GESTDEM 2021/4203 u
GESTDEM 2021/4204 ma jirrizultax (ara punt 4 iktar ’il fuq) li r-rikorrenti talbet, bhali tali,
inventarju tad-dokumenti li jinsabu fil-process tal-kaz tal-bitum u b’'mod partikolari tal-iskambji
bejn il-Kummissjoni u l-awtoritajiet Olandizi.

Min-naha l-ohra, ghandu jitfakkar li mit-talba konfermattiva tar-rikorrenti jirrizulta li, meta hija
kkontestat l-assenza ta’ inventarju tad-dokumenti mitluba, hija rreferiet ghall-allegat nuqqas ta’
osservanza mill-Kummissjoni tal-obbligu li tipproduc¢i inventarju tad-dokumenti koperti
mill-prezunzjoni generali ta’ kunfidenzjalita li, fil-fehma taghha, kien jirrizulta mis-sentenza
tat-28 ta’ Mejju 2020, Campbell vs II-Kummissjoni (T-701/18, EU:T:2020:224), u mhux ghal
dokument li, bhala tali, kien kopert mit-talbiet taghha bir-referenzi GESTDEM 2021/4203 u
GESTDEM 2021/4204.

It-tieni nett?, peress li l-Kummissjoni ma kinitx obbligata tipprovdi lista tad-dokumenti koperti
mit-talbiet GESTDEM 2021/4203 u GESTDEM 2021/4204, 1-argument tar-rikorrenti bbazat fuq
insufficjenza ta’ motivazzjoni ghar-rifjut li tigi prodotta tali lista, li I-Kummissjoni titlob lill-Qorti
Generali tiddeciedi li huwa inammissibbli, ghandu wkoll jigi mi¢chud minghajr ma jkun necessarju
li tinghata dec¢izjoni dwar l-ammissibbilta tieghu.

Minn dak kollu li ntqal hawn fuq jirrizulta li l-ewwel u t-tieni motivi tar-rikors ghandhom jigu
michuda fl-intier taghhom u, ghaldagstant, ir-rikors kollu kemm hu ghandu jigi mi¢hud.

Fuq l-ispejjez

Skont l-Artikolu 134(1) tar-Regoli tal-Pro¢edura tal-Qorti Generali, il-parti li titlef il-kawza
ghandha tigi kkundannata ghall-ispejjez, jekk dawn ikunu ntalbu f'dan is-sens.

Peress illi r-rikorrenti tilfet, hemm lok li tigi kkundannata tbati l-ispejjez, skont it-talbiet
tal-Kummissjoni.

Ghal dawn ir-ragunijiet,

IL-QORTI GENERALI (it-Tieni Awla Estiza)
taqta’ u tiddeciedi:
1) Tichad ir-rikors;

2) TotalEnergies Marketing Nederland NV hija kkundannata ghall-ispejjez.

Papasavvas Marcoulli Norkus

Valasidis Spangsberg Gronfeldt

Moghtija f'qorti bil-miftuh fil-Lussemburgu, fit-2 ta’ Ottubru 2024.

*  Emenda proposta fl-assenza tal-avverbju “it-tielet nett” f'din il-parti tal-abbozz.

